
Rishigautamaprokta Tirtheshvara Mahima

ரு’ஷிகௌ³தமப்ரோக்தா தீர்தே²ஶ்வரமஹிமா

ஸாது⁴ ப்ரு’ஷ்டமித³ம் க்ஷேத்ர தீர்தோ²த்தமமிதி ஸ்ம்ரு’தம் ।
அயம் தீர்தே²ஶ்வரோ தே³வோ லிங்க³ம் தீர்தே²ஶ்வராபி⁴த⁴ம் ॥ 1॥
அஸ்ய தீர்த²ஸ்ய மஹிமா வேதை³ர்விஜ்ஞாயதே பரம் ।
மயாऽபி தத்ப்ரஸாதே³ந கத²ஞ்சித் ஜ்ஞாயதே க²லு ॥ 2॥
அத்ர பூர்வம் முநிவரா: ஶங்கராராத⁴நோத்ஸுகா: ।
ப³ஹவஸ்தீர்த²நாத²ஸ்ய பூஜாத்⁴யாநரதா:ஸதா³ ॥ 3॥
தே லப்³த்⁴வா காமநிசயம் பு⁴க்த்வா போ⁴கா³ந் யதே²ச்ச²யா ।
அந்தர்ஹிதா: ப்ரயதேந லிங்கே³ தீர்தே²ஶ்வராபி⁴தே⁴ ॥ 4॥
இத³ம் து காமத³ம் லிங்க³ம் பு⁴க்தித³ம் ச முநீஶ்வரா: ।
ஏதந்நிர்மால்யபூஜாபி முக்திஸாத⁴நமுச்யதே ॥ 5॥
புரா விஜயயா ஸ்ரு’ஷ்டம் ஜயயாபி புரம் பரம் ।
தீ⁴ரே க்ஷீரநதீ³தீரே கௌ³ரீதீர்தே²ஶ்வராஜ்ஞயா ॥ 6॥
ரத்நப்ராகாரஸங்கீர்ணம் ரத்நகோ³புரஸங்குலம் ।
ததஸ்தாப்⁴யாம் மஹாதே³வஸ்தீர்தே²ஶ: ப்ரார்தி²த:ஸ்தவை: ॥ 7॥
த்வயா த்வதா³ஜ்ஞயா ஸ்ரு’ஷ்டே நக³ரே ரத்நமந்தி³ரே ।
வஸதி:ஸததம் கார்யா த³யயா பரயேத்யபி ॥ 8॥
தயோஸ்தத்³வசநம் ஶ்ருத்வா ததா²ஸ்த்வித்யாஹ ஶங்கர: ।
தத: பரம் க³தம் தாப்⁴யாம் ஸந்தோஷேண ஶிவாஜ்ஞயா ॥ 9॥
ஸ்வப⁴க்தாநுக்³ரஹம் கர்தும் ஸ்வநிர்மால்யேऽபி ஶங்கர: ।
ஸ்தி²த:ஸமர்சிதோ ப⁴க்த்யா ஸர்வாபீ⁴ஷ்டப்ரதோ³ ப⁴வேத் ॥ 10॥
தத:ஸ்வப⁴க்தமீதேऽபி ஸ்தி²தோ நிர்மால்யசந்த³நே ।
ஶிவஸ்தந்நக³ரம் ப்ராப தத³பீ⁴ஷ்டப்ரதோ³ பு³தா: ⁴ ॥ 11॥
தத்ராபீ⁴ஷ்டப்ரதோ³ ஜாத:ஸ்வப⁴க்தேப்⁴ய:ஸதா³ஶிவ: ।

கரிஷ்யந்த்யத்ர ப³ஹவ: தத்பூஜாம் பா⁴க்³யலிப்ஸவ: ॥ 12॥
யே நித்யம் தீர்த²நாத²ஸ்ய நிர்மால்யஸ்யாபி பூஜநம் ।
கரிஷ்யந்தி ப்ரயத்நேந தே பூஜ்யா:ஸ்யு:ஸுரைரபி ॥ 13॥
யதா³ யதா³ யத்ர ஸ தீர்த²நாதோ² த்⁴யாத:ஸ்வப⁴க்தைரபி பூஜித:ஸ்யாத் ।
தத்ர ஸ்தி²தஸ்தத்க்ரு’தபூஜயைவ தா³ஸ்யத்யவஶ்யம் தத³பீ⁴ப்ஸிதாநி ॥ 14॥
ஏதந்நிர்மால்யமாதா³ய தி³வ்யசந்த³நலக்ஷணம் ।
விஜயா பட்டணம் ப்ராப்ய கஞ்சில்லிங்க³ம் கரிஷ்யதி ॥ 15॥
தல்லிங்க³பூஜயா தாவத் ஜ்ஞாநம் பா⁴க்³யம் ச பா⁴ஸுரம் ।
ப்ராப்தவ்யமஸ்ய யத்நேந ஶிவப⁴க்தேந தேந ஹி ॥ 16॥
தத்ஸந்ததிப்ரவ்ரு’த்³தி⁴ஶ்ச ப⁴விஷ்யதி தி³நே தி³நே ।
தல்லிங்க³சந்த³நேநைவ ப்ரவ்ரு’த்திம் ஸ கரிஷ்யதி ॥ 17॥
தஸ்ய புத்ராஶ்ச பௌத்ராஶ்ச தல்லிங்கா³ர்சநதத்பரா: ।
ஸர்வே ஸௌபா⁴க்³யஸம்பந்நா: வ்ரு’த்³தி⁴ம் யாஸ்யந்தி ஸர்வதா² ॥ 18॥
தல்லிங்க³த³ர்ஶநம் கர்தும் ஶாங்கர: கஶ்சிது³த்தம: ।
ஆக³த்ய தஸ்ய லிங்க³ஸ்ய பூஜநம் ஸ கரிஷ்யதி ॥ 19॥
தத்³பா⁴வலிங்க³மாலோக்ய ப்ரத்யஹம் தஸ்ய பூஜநம் ।
க்ரு’த்வா ஸ்தா²ஸ்யதி தத்³கே³ஹே தத³ந்நைரேவ போஷித: ॥ 20॥
ஸோऽபி ஶாம்ப⁴வமாலோக்ய தேந ஸ்நேஹம் கரிஷ்யதி ।
ஶ‍்ரு’ண்வந் ஶிவகதா²ஸ்தஸ்மாத் துஷ்ட:ஸ்தா²ஸ்யதி ஸர்வதா² ॥ 21॥
காலே காலே ப்ரயத்நேந தஸ்ய லிங்க³ஸ்ய ஸேவயா ।
தச்சித்தம் நிர்மலம் தேந ஸ தத்ஸேவாம் கரிஷ்யதி ॥ 22॥
ஸந்நிதா⁴நம் மஹேஶஸ்ய தீர்தே²ஶஸ்யாஸ்ய ஸர்வதா³ ।
ஸித்³தி⁴ப்ரதா³யகஸ்யாஸ்ய பா⁴வலிங்கே³ ப⁴விஷ்யதி ॥ 23॥
பா⁴வலிங்கா³லயஸ்யாஸ்ய ப³ஹுபா⁴க்³யப்ரத³ஸ்ய ச ।
ஸ்மரணாதே³வ ஸித்³த⁴யந்தி ப²லாநி விவிதா⁴ந்யபி ॥ 24॥
ஸித்³த⁴லிங்கே³ஷ்வித³ம் லிங்க³ம் ப்ரஸித்³த⁴ம் ஸர்வகாமத³ம் ।
ஏதத³ப்⁴யர்சநேநைவ முக்தி: கரதலாஶ்ரயா ॥ 25॥

॥ இதி ஶிவரஹஸ்யாந்தர்க³தே ரு’ஷிகௌ³தமப்ரோக்தா தீர்தே²ஶ்வரமஹிமா
ஸம்பூர்ணா ॥
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 36। 53-77

॥

